
যেমন কর্ম্ম তেমন ফল।
২৯১


নিমগ্ন মহাবীর ফ্রেদ্রিকের এক ভগিনী ছিলেন তাঁহার নাম তোমার শ্রুত আছে? ইজাবেল বলিলেন হাঁ শুনিয়াছি সেই তরুণীর আখ্যা মেরিয়ানা। তাঁহার সুখ্যাতির বিষয়েও অনেক কথা শুনা আছে। ভূপাল কহিলেন সেই মহিলা এঞ্জিলের পরিণীতা ভার্যা। সেই দুর্ভগা অবলার ভ্রাতা যে অর্ণবতরি সহিত জলসাৎ হন্ তাহার মধ্যে অঙ্গনার পরিণায্য ধন থাকাতে সে সকলও সাগরের উদরে নিক্ষিপ্ত হয়। ইহাতে সেই হতভাগ্য ভামিনীর যৎপরোনাস্তি দুর্গতি হইল। প্রিয় সহোদর হারাইলেন। যৌতুক ধন হঠাৎ বিনষ্ট হওয়াতে তাঁহার স্বামী ভাক্ত ধার্মিক এঞ্জিল নিঃস্নেহ হইয়া সাতিশয় ঘণা করিতে লাগিল এবং ক্রমে সুশীলা অবলার অখ্যাতি রটনা করিয়া তাঁহাকে পরিত্যাগ করিল। পরিত্যাগের কারণ কেবল ধন বিনাশ। দুর্গা ভামিনী এই রূপে পতি কর্ত্তৃক ত্যক্ত হইয়া নিরন্তর পরিতাপ করত সজল নয়নে রোদন মাত্র পরায়ণা হইলেন। তাঁহার পতি দেখিয়া শুনিয়াও কিঞ্চিত্র করুণান্বিত হইল না। তাহার মুখ হইতে কদাপি শান্ত্বনা বাক্য উচ্চারিত হয় নাই। কিন্তু দুরাত্মা এবম্প্রকার নির্দয় ব্যবহার করিলেও সচ্চরিত্রা যুবতীর মনঃ নিরন্তর তাহাতেই প্রণয় প্রবণ হইয়া রহিল। প্রথম মিলন কালে স্বামির প্রতি যদ্রূপ স্নেহ প্রকাশ করিয়াছিলেন নিরন্তর তদ্রূপ ভক্তি করিতেছিলেন। অনন্তর নৃপতি আপনার অভিপ্রায় ব্যক্ত করত কহিলেন ইজাবেল তুমি এঞ্জিলের নিকট গমন পুর্ব্বক তাহার অভিলষিতানুসারে অদ্য যামিনীর দ্বিতীয় যামে তদীয় আলয়ে উপস্থিত হইতে স্বীকার করিয়া ভ্রাতার নিমিত্ত ক্ষমা প্রার্থনা কর। মেরিয়ানা তোমার পরিবর্ত্তে নিরূপিত সময়ে তাহার নিকট গমন করিবেন। সে অন্ধকারে চিনিতে পারিবেক না, তুমি অঙ্গীকারানুসারে উপস্থিত হইয়াছ বোধ করিয়া সাতিশয় ঔৎসুক্য সহকারে তাঁহার সহিত মিলিত হইবেক। বৎসে এতদ্ব্যাপারানুষ্ঠানে কিঞ্চি-

		 এই পাতা শেষ সম্পাদিত হয়েছে ১২:১৮টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

